
Formáli 

Undanfarin tvö ár hefur það verið áskorun að halda úti heilsueflandi verkefnum 

í samfélaginu vegna Covid-19 og því hafa þau tækifæri sem gefist hafa með 

afléttingu samkomutakmarkana verið nýtt vel og hugmyndaflug notað til að 

búa til verkefni sem hvetja til hreyfingar og virkni og gátu rammast innan 

samkomutakmarkana sem voru gildandi hverju sinni. Stýrihópur um 

heilsueflandi samfélag hefur unnið að því að fara yfir matslista frá 

Landlæknisembætti til að greina hvar heilsueflandi samfélag í Hafnarfirði er 

statt í innleiðingu á heilsueflandi aðgerðum sem ná til samfélagsins í heild sinni 

og var sú vinna vel á veg komin í lok ársins. Matslistum er safnað saman í 

lýðheilsuvísa sem er tölfræðilegt mælaborð sem landlæknisembættið hefur 

hannað og heldur utan um. Markmið er að ljúka vinnu við lýðheilsuvísa þannig 

að þeir geti veitt góða sýn á hvar tækifæri eru til að gera betur og bera kennsl 

á að hvar heilsueflandi þættir hafa náð festu og stuðlað þannig að aukinni 

vellíðan hjá hafnfirskum íbúum. Hér gefur að líta fjórðu ársskýrslu stýrihóps um 

heilsueflandi samfélag sem hefur það markmið að veita yfirsýn yfir þau verkefni 

sem hópurinn hefur hrundið af stað eða stutt við á einhvern hátt. 

Meginmarkmið Heilsustefnu Hafnarfjarðar  

M-1 Efla vellíðan íbúa 

Til að efla sjálfsmynd og vellíðan þarf að styrkja stoðir og hvetja alla aðila 

samfélagsins, unga sem aldna, til þátttöku í heilsueflingu almennt . Samstarf við 

íbúa og hagsmunaaðila er mikilvægt við nánari útfærslur á aðgerðum og 

upplýsingagjöf um þjónustu og lausnir og er mikilvægur hlekkur í 

heildarmyndinni. Þannig er náið samstarf við alla aldurshópa lykillinn að 

árangri. 

M-2 Efla opin svæði og göngu- og hjólastíga 

Upplýsa þarf betur um þá útivistarmöguleika sem standa til boða í Hafnarfirði 

og í jaðri bæjarins og stuðla þannig að hreyfingu og útivist. Unnin verður 

heildarstefna um göngu- og hjólastíga og stuðlað að einfaldari og skýrari 

merkingum, samhliða því að gera kort af göngu- og hjólaleiðum innan bæjarins 

aðgengilegri. Tryggja þarf aðgengi fyrir alla á opnum svæðum og 

göngustígum og góða tengingu stíga við önnur bæjarfélög. Snjómokstur á 

gönguleiðum í leik- og grunnskóla bæjarins skal vera í forgangi svo tryggja 

megi að börn geti alltaf gengið í skólann. 

M-3 Jafna aðgengi og hvetja íbúa til að neyta hollrar fæðu 

Vinna þarf að fræðslu og tryggja jöfnuð í aðgengi að hollri fæðu í mannvirkjum 

og stofnunum á vegum bæjarins. Tryggja þarf aðgengi að vatni og fjölbreyttu 

fæðuvali á öllum stofnunum bæjarins. Bærinn á að vera til fyrirmyndar í þessum 

efnum og öðrum hvatning. Einnig er verðugt að leggja áherslu á aukna ræktun 

matjurta meðal íbúa með ýmsum leiðum. 

Stýrihópur heilsueflandi samfélags í Hafnarfirði 

Stýrihópur um heilsueflandi samfélag er skipaður starfsfólki af öllum sviðum 

stjórnsýslu Hafnarfjarðarbæjar ásamt fulltrúum frá leik- og grunnskóla. 

Hópurinn fundar aðra hvora viku þar sem rýnt er í hugmyndir sem falla að 

markmiðum um heilsueflandi samfélag, verkefnum hrundið í framkvæmd eða 

fundinn farvegur. Stýrihópurinn kallar jafnframt til sín aðila til að kynna fyrir 

hópnum verkefni, hugmyndafræði eða annað sem á erindi við heilsueflandi 

samfélag. Stýrihópurinn tekur á móti hugmyndum og á í samstarfi við aðila í 

samfélaginu um heilsueflandi verkefni, leitar nýrra leiða til að fræða og upplýsa 

samfélagið um heilsueflandi leiðir eða viðburði í takt við markmið sem sett hafa 

verið. Áhugi er fyrir því að auka samstarf við heilsugæslu, foreldrafélög, félag 

eldri borgara eða aðila sem koma með einum eða öðrum hætti að því að efla 

heilsu og velferð bæjarbúa. Starfshópurinn heyrir undir mennta- og 

lýðheilsusvið bæjarins. Markmið hópsins er ávallt að vinna að verkefnum og 

hugmyndum sem falla að þeim markmiðum sem sveitarfélagið hefur sett sér til 

að stuðla að bættri heilsu íbúa Hafnarfjarðar.  

Árið 2021 var stýrihópur skipaður eftirtöldum aðilum: 

● Árdís Ármannsdóttir, samskiptastjóri, þjónustu- og þróunarsvið 

● Geir Bjarnason, íþrótta- og tómstundafulltrúi, mennta- og lýðheilsusvið 

● Herdís Hjörleifsdóttir, verkefnastjóri, fjölskyldu- og barnamálasvið 

● Hrund Apríl Guðmundsdóttir, aðstoðarmaður fræðslustjóra, mennta- og 

lýðheilsusvið 

● Birna Dís Bjarnadóttir, umsjónarkennari, Víðistaðaskóli 

● Inga Fríða Tryggvadóttir, leikskólastjóri, leikskólinn Smáralundur 

● Ingibjörg Sigurðardóttir, garðyrkjustjóri, umhverfis- og skipulagssvið 

● Ritari hópsins er Tinna Dahl Christiansen rekstrarstjóri ÍTH sem tók við af  

Sunnu Magnúsdóttur í ágúst 2021 

Stýrihópurinn vann að því að halda úti heilsueflandi verkefnum á árinu 2021 og  

leitaði eftir samvinnu um að koma á sem fjölbreyttustu verkefnum sem gætu 

höfðað til bæjarbúa. Verkefnum er dreift yfir árið, sum hver árstíðarbundin, 

önnur ný tilkomin og enn önnur eru að skapa sér sess. Covid-19 olli því að hætt 

var við mörg verkefni og sumum frestað. Leitast er við að verkefnin tengist 

markmiðum heilsueflandi samfélags og að þau móti leiðir að þeim 

markmiðum. Sum verkefnanna eru þess eðlis að þau eiga upphaf og endi en 

önnur eru tímalaus og eru sífellt í vinnslu og mynda þannig sístreymi að settum 

markmiðum. Stöðugt er verið að skoða og meta verkefni sem tengjast 

markmiðunum og hvernig hægt er að þróa og efla heilsueflandi samfélag í 

Hafnarfirði. 
Samvinna við Landlæknisembættið 

Fjöldi heilsueflandi samfélaga í landinu fer vaxandi og eru um 90% íbúa 

landsins búsettir í heilsueflandi sveitarfélögum. Landlæknisembættið vinnur að 

þróun mælikvarða eða lýðheilsuvísa sem eru til þess fallnir að veita yfirsýn yfir 

lýðheilsu eftir umdæmum sjá nánar https://www.landlaeknir.is/tolfraedi-og-

rannsoknir/tolfraedi/lydheilsuvisar/. Í gegnum embættið hittast aðilar 

sveitarfélaga og miðla upplýsingum, efla tengslanetið og læra hvort af öðru 

um verkefni og leiðir sem hafa fallið vel að hugmyndafræði um heilsueflandi 

samfélag. Á árinu gekk betur en áður að halda slíka fundi því þeir voru rafrænir 

og lítil fyrirhöfn að sækja þá. Hér er faraldurinn að skapa nýtt fundarlag sem 

auðveldar samstarf og miðlun upplýsinga. Landlæknisembættið hefur ekki 

kallað til vinnustofu með aðilum frá öðrum heilsueflandi samfélögum vegna 

Covid-19. Samstarf við landlæknisembættið hefur verið almennt gott og 

auðvelt að nálgast upplýsingar og ráðgjöf þegar við á. Miðlægt 

tölfræðimælaborð er í vinnslu en að hluta til aðgengilegt en þar verður hægt 

að skoða tölfræðilegar upplýsingar um heilsu íbúa sveitarfélaga í samanburði 

við aðra. Þessi gagnavinnsla mun byggjast á fjölmörgum miðlægum 

gagnabönkum. Sjá mynd: 

https://www.landlaeknir.is/tolfraedi-og-rannsoknir/tolfraedi/lydheilsuvisar/
https://www.landlaeknir.is/tolfraedi-og-rannsoknir/tolfraedi/lydheilsuvisar/

Merki heilsueflandi samfélags  hefur mikið vægi hjá Hafnarfjarðarbæ, er hluti 

af undirskrift í tölvupóstum starfsfólks Hafnarfjarðarbæjar, fast merki á 

starfsmannakortum, fánar hanga uppi við sundlaugar og víðar þegar við á auk 

þess sem merkið er nýtt á öllum viðburðum sem eru á vegum heilsueflandi 

samfélags í Hafnarfirði.  

Hjá embættinu er unnið að gerð gátlista varðandi verkefni heilsubæjanna og 

mat á árangri. Mikill tími hefur farið í að vinna þessa lista en þeir eru 

nauðsynlegir vegna framtíðarstefnumótunarvinnu hjá hverju sveitarfélagi. 

Vinnsla gátlista er veigamikill hluti af markvissu heilsueflingarstarfi. Yfirferð 

þeirra veitir innsýn í stöðuna og í framhaldi eru þeir vinnutæki til að halda utan 

um starfið og meta framvindu þess. Dæmi er á mynd af gátlistanum. 

Verkefni heilsueflandi Hafnarfjarðar 2021 

Meðfylgjandi er yfirlit yfir helstu verkefni sem unnið var að á árinu 2021. 

Verkefnum hefur verið skipt niður eftir markmiðum heilsustefnu enda um að 

ræða rauðan þráð í gegnum öll verkefni og framkvæmdir heilsueflandi 

samfélags í Hafnarfirði.  

M-1 Efla vellíðan íbúa M-2 Efla opin svæði 

og göngu- og 

hjólastíga 

M-3 Jafna aðgengi og 

hvetja íbúa til að neyta 

hollrar fæðu 

Verkefni Verkefni Verkefni 

● Ratleikur sumar 2021 og 
sérstakur vorratleikur 

● Fræðsla frá Hugrún um 
geðvernd og 
geðsjúkdóma fyrir 9. bekk 
grunnskóla 

● Forvarnarfræðsla um 
munntóbak  

● Janusar verkefni, 
heilsuefling fyrir eldri 
borgara Hafnarfjarðar 

● Hljóðvistarmál í 
stofnunum 

● Virknidagatal – stafróf af 
hugmyndum 

● Fræ til framtíðar 
● Tónlistarstarf með eldri 

borgurum 
● Fræðslukvöld „ÚTIVERA 

KOSTAR EKKI KRÓNU“ 
● Hvatningar á fréttaveitum 

til íbúa um að hlú að eigin 
heilsu 
 
 
 

● Sumargöngur 2021 
● Útilífsmiðstöð 

Hafnarfjarðar 
● Loftgæði í 

Hafnarfirði 
● Göngustígar, 

skipulag og 
framtíðarsýn 

● Endurskinsmerki f. 
yngstu árganga 
grunnskóla og eldri 
bæjarbúa 

● Ærslabelgur 
● Íþróttaskilti 
● Bókaviti  
● Pannavöllur 
● Blak- og 

fótboltatennis 

● Samningar við 
Skólamat gera kröfu 
um hollan mat 
 

Í lok árs 2021 voru eftirfarandi verkefni í vinnslu Tímaáætlun 2022 

Samstarf við SÍBS heilsufarsmælingar (frestað) Haust 

Vinna við lýðheilsuvísa Vor 

Rekstur verkefna 

Heilsubærinn 2021 Upphæð 

Pappír, prentun ritföng 164.288 

Önnur vörukaup 5.512.916 

Póstburðargjöld 150.181 

Viðhald annað húsnæðis vinna (100% endurkr. vsk.) 283.871 

Önnur þjónustukaup 3.014.699 

Samtals 9.125.955 
 

Bókunardags. Lýsing Column1 Upphæð 

5.1.2021 Hugrún - geðfræðslufélag Fræðsla 400.000 kr 

24.2.2021 Hönnunarhúsið ehf Ratleikur 2021 291.597 kr 

25.2.2021 Egilsson ehf. Útilífskistur (sjónauki & svampteningar) 16.728 kr 

23.3.2021 Fjölprent ehf. Fánar með merki Heilsubæjarins 47.810 kr 

23.3.2021 Fjölprent ehf. Fánar með merki Heilsubæjarins 97.920 kr 

31.3.2021 Bros auglýsingavörur ehf. Sumargjöf/innnborgun seedsticks 50% 974.626 kr 

7.4.2021 JJMusic slf. Forvarnafyrirlestrar 500.290 kr 

19.4.2021 Bros auglýsingavörur ehf.      Sumargjöf/Seedstick uppgjör 1.078.956 kr 

26.4.2021 Stafræna Prentsmiðjan ehf 8.700  stk A6 póstkort 147.560 kr 

29.4.2021 Hreinir Garðar ehf. Ærslabelgur 283.871 kr 

29.4.2021 Hreinir Garðar ehf. Ærslabelgur 2.324.384 kr 

30.4.2021 Póstdreifing ehf. Sumargjöf - fjölpóstur 150.181 kr 

22.5.2021 Hönnunarhúsið ehf Ratleikur 2021 320.750 kr 

10.6.2021 Ungmennafélag Íslands Pannavöllur 335.000 kr 

22.6.2021 Einar Skúlason Ganga 30.000 kr 

8.7.2021 Valgerður M Hróðmarsdóttir Ganga x2 60.000 kr 

27.8.2021 Xprent-hönnun og merkingar ehf Íþróttaskilti 10 stk 446.400 kr 

1.9.2021 Hönnunarhúsið ehf Ratleikur 2021 205.417 kr 

7.9.2021 Davíð Arnar Stefánsson Ganga x2 60.000 kr 

10.9.2021 Karlar í skúrum, Hafnarfirði Bókaviti 156.000 kr 

30.9.2021 Hafnarfjarðarkaupstaður Bókaviti uppsetning 13.309 kr 

12.10.2021 Fjarðargarðar ehf Bókaviti festing 87.420 kr 

25.10.2021 Inga Björk Ingadóttir Tónlistarnámskeið fyrir eldri borgara 7-11 júní 138.170 kr 

31.10.2021 Hafnarfjarðarkaupstaður Bókaviti uppsetning 74.126 kr 

10.11.2021 Blómabúðin Burkni ehf. Hrund úttektaraðili 29.920 kr 

11.11.2021 Fimbulvetur ehf Hausterindi - tengsl og að tilheyra 40.000 kr 

11.11.2021 Gleðiskruddan ehf. Hausterindi - tengsl og að tilheyra 240.000 kr 

11.11.2021 Ársæll Már Arnarsson Hausterindi - tengsl og að tilheyra 40.000 kr 

15.11.2021 Trombolin slf. Tónlistarnámskeið fyrir eldri borgara 7-11 júní 138.170 kr 

18.11.2021 Lára Rúnarsdóttir Hausterindi - tengsl og að tilheyra 100.000 kr 

24.11.2021 Birgir Örn Guðjónsson Hausterindi - tengsl og að tilheyra 40.000 kr 

27.12.2021 Hulda Sólveig Jóhannsdóttir Vinna v/útilífsmiðstöð Hafnarfjarðar 235.450 kr 

28.12.2021 Guðjón Guðmundsson Blak og fótboltatennis 21.900 kr 

  Samtals 9.125.955 kr 

Framundan 

Framundan er að ljúka við gerð lýðheilsuvísa og finna verkefnum farveg sem 

styðja við heilsueflandi samfélag á sem fjölbreyttasta hátt þar sem flestir íbúar 

geta fundið eitthvað við sitt hæfi sem hvetur til heilsueflingar og stuðla að 

sýnileika heilsueflandi samfélags í Hafnarfirði. Kringumstæður sem Covid–19 

hefur sett samfélaginu hafa verið krefjandi og ekki síst sýnt sig gildi 

heilsueflingar til að komast yfir erfiða tíma sem ekki er alveg búið að sjá fyrir 

endann á. Með öflugu fólki og góðum hugmyndum frá nær samfélaginu verður 

unnið áfram að því að skapa blómlegt heilsueflandi samfélag í Hafnarfirði. 

Samantekt 

Líkt og árinu á undan var færri verkefnum komið í framkvæmd á árinu en áður 

vegna þeirra áhrifa sem Covid–19 setti samkomum, engu að síður voru tækifæri 

nýtt þegar samkomutakmörkunum var aflétt eða brugðið á önnur ráð til að 

hvetja til virkni og þátttöku í heilsueflandi verkefnum sem hrundið var af stað 

fyrir íbúa. Vinna við lýðheilsuvísa var haldið áfram og miðar þeirri vinnu vel. 

Áfram verður haldið að styðja við og hrinda í framkvæmd heilsueflandi 

verkefnum í Hafnarfirði sem styðja við þau markmið sem heilsueflandi 

samfélag hefur sett. 


